
 ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 
ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᐱᖓᔪᖓᓐᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᐊᐃᕐᕆᓕ 1, 2017-ᒥ ᒫᔾᔨ 31, 2018−ᒧᑦ.  

ᐋᖅᑭᐅᒪᑎᑦᑎᔨ ᐱᓕᕆᔪᓐᓇᓲᖑᕗᖅ ᐃᓚᖓᑦ 6−ᒦᑦᑐᖅ ᒪᓕᒃᖢᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ, 
ᐊᑐᓕᖅᑎᑕᐅᓚᐅᖅᑐᖅ ᐊᐃᕐᕆᓕ 1, 2015-ᒥ.  ᐊᓕᐊᓇᐃᒍᓱᑦᑎᐊᓚᐅᖅᐳᖓ ᓯᕗᓪᓕᖅᐹᑦᑎᐊᖑᓪᓗᖓ ᑎᓕᐅᔭᐅᓚᐅᕋᒪ 
ᐋᖅᑭᐅᒪᑎᑦᑎᔨᒧᑦ ᐅᑭᐅᓄᑦ ᑕᓪᓕᒪᓄᑦ ᔮᓄᐊᕆ 5, 2015−ᒥ ᐱᒋᐊᖅᖢᒍ. 

 

ᖃᓄᖅ ᐱᕋᔭᖕᓂᖅ ᐅᖃᐅᓯᐅᓂᐊᖅᐸ 

ᐋᖅᑭᐅᒪᑎᑦᑎᔨ ᐱᓕᕆᐊᒃᓴᖃᖅᐳᖅ, ᓇᐃᓈᕐᓗᒍ, ᐸᓴᒋᔭᐅᔪᓂᒃ ᑐᓴᖅᑎᑕᐅᕙᒡᓗᓂ ᖃᐅᔨᓴᖅᐸᒡᓗᓂᓗ ᐱᕋᔭᖕᓂᐅᓚᖅᑐᒥᒃ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  ᐱᕋᔭᒃᑐᒥᒃ ᖃᐅᔨᔭᐅᔪᖃᖅᐸᑦ, ᐱᖁᔨᕗᖔᓕᐅᕆᐊᖃᖅᐳᖅ ᐱᕋᔭᖕᓂᕆᔭᐅᔪᖅ 
ᑲᒪᒋᔭᐅᖁᓗᒍ.  ᐋᖅᑭᐅᒪᑎᑦᑎᔨ ᐊᑦᑕᕐᓇᙱᑎᑦᑎᓗᓂ ᐱᓕᕆᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᕋᔭᖕᓂᖅ 
ᐅᖃᐅᓯᕆᓂᐊᕐᓗᒍ ᖃᐅᔨᒃᑲᖅᑕᐅᔾᔪᑕᐅᔪᖅ ᓇᓗᓇᐃᕐᕕᒋᑦᑎᐊᕐᓗᒍ - ᓄᓇᕗᒻᒥᐅᓕᒫᓪᓗ - ᐅᖃᐅᓯᐅᔪᑦ 
ᖃᐅᔨᓴᖅᑕᐅᓂᐊᕐᓂᖏᓐᓂᒃ ᑲᒪᒋᔭᐅᑲᐅᑎᒋᓗᑎᒡᓗ, ᓱᓕᑦᑎᐊᕐᓗᑎᒃ ᐃᖏᕐᕋᑦᑎᐊᕐᓗᑎᒡᓗ. 

ᐱᕋᔭᖕᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᓇᓗᓇᐃᖅᓯᒪᕗᖅ.  
ᐃᒪᓐᓇ ᑐᑭᖃᖅᐳᖅ ᐅᑯᐊ ᓇᓕᐊᑐᐃᓐᓇᖅ ᑎᑎᕋᖅᓯᒪᔪᓂ 
ᖃᓄᐃᓕᐅᖅᑐᖃᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑕ ᐱᔪᓐᓇᕐᓂᕆᔭᖓᓂ 
ᐱᓕᕆᓗᓂ: 
 

(ᐃ) ᓯᖁᒥᑦᑎᔪᖅ ᐱᖁᔭᕐᒥᒃ ᒪᓕᒐᓕᐅᕐᕕᖕᒥ, ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᓂ ᐅᕝᕙᓘᓐᓃᑦ ᒪᓕᒐᓕᐅᖅᑎᑦ ᑲᓇᑕᒥ 
ᐅᑭᐅᖅᑕᖅᑐᒥᓘᓐᓃᑦ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᒪᓕᒐᐃᑦ 
ᓇᓕᐊᖕᓂᑐᐃᓐᓇᖅ ᐱᖁᔭᕐᒥ ᐋᖅᑭᒃᑕᐅᔪᑦ; 
 
(ᐱ) ᒪᓕᑦᑎᐊᙱᑦᑐᑦ ᑎᓕᐅᕆᔾᔪᑕᐅᔪᓂᒃ ᒥᓂᔅᑕᒧᑦ ᐋᖅᑭᒃᑕᐅᔪᓂᒃ, 
ᒥᓂᔅᑕ ᑲᒪᒋᔭᒃᓴᓕᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥᒃ, 
ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐊᐅᓚᑦᑎᓂᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᐱᖁᑎᒋᔭᐅᔪᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᑉ 
ᑲᒪᒋᔭᖏᓐᓂᒃ; 
 
(ᑎ) ᐊᑐᕐᓂᕐᓗᒡᓗᓂ ᑭᒃᑯᓕᒫᑦ ᑮᓇᐅᔭᖁᑎᖏᓐᓂᒃ ᐅᕝᕙᓘᓐᓃᑦ ᑭᒃᑯᓕᒫᑦ ᐱᖁᑎᖏᓐᓂᒃ; 
 
(ᑭ) ᐱᐅᙱᑦᑐᒥᒃ ᐊᐅᓚᑦᑎᑦᑎᐊᖅᓯᒪᙱᓪᓗᓂ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ 
ᐃᖅᑲᓇᐃᔭᖅᑎᐅᑉ ᑲᒪᒋᔭᒃᓴᖏᓐᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᙱᑦᑐᑦ 
ᐅᔾᔨᖅᓱᙱᓪᓗᓂ ᐱᔮᕆᓗᓂᓘᓐᓃᑦ ᖁᔭᓈᖅᓯᓂᖓᓂᒃ ᓇᓗᓇᙱᓪᓗᓂ ᐊᐅᓚᑦᑎᐊᕈᑎᓄᑦ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ 
ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ; 
 
(ᒋ) ᐸᒡᕕᓴᐃᓗᓂ ᐅᕝᕙᓘᓐᓃᑦ ᐅᖃᐱᓗᒡᓗᓂ ᐋᓐᓂᖅᓯᓗᓂᓘᓐᓃᑦ ᑭᓇᑐᐃᓐᓇᕐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᐅᙱᑦᑐᒥᒃ ᐅᕝᕙᓘᓐᓃᑦ ᓱᕋᐃᓗᓂ ᐃᓄᖕᓄᑦ ᐅᕝᕙᓘᓐᓃᑦ ᑳᓐᑐᓛᕆᔭᐅᔫᑉ ᐱᔪᓐᓇᐅᑎᖏᓐᓂᒃ 

ᐋᖅᑭᐅᒪᑎᑦᑎᔨ 
ᖃᐅᔨᒋᐊᕐᕕᒃᓴᖅ 

Ethics.officer.nu@gmail.com 

ᐅᖃᓘᑖ: 844-ETHICS2 (844-384-
4272) 

(ᓱᒃᑲᔪᒃᑯᑦ) 800-507-0962 

ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔨᑦᑎᕋᖅᑐᒧᑦ ᐱᔨᑦᑎᕋᖅᑕᐅᔪᒧᓪᓘᓐᓃᑦ ᐅᕝᕙᓘᓐᓃᑦ ᑐᓴᒐᒃᓴᓂᒃ ᐱᔨᑦᑎᕋᕐᓂᐅᑉ ᒥᒃᓵᓄᑦ 
ᑭᓱᑐᐃᓐᓇᑦᑎᐊᓂᒃ ᐱᓕᕆᕝᕕᖕᒥᙶᖅᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᑎᒥᐅᔪᓄᑦ; 
 
(ᒥ) ᖃᓄᐃᓕᐅᕈᑎᖃᕐᓗᓂ ᖃᓄᐃᓕᐅᕈᑎᖃᙱᓪᓗᓂᓘᓐᓃᑦ ᐃᓅᓯᕐᒥᒃ ᐊᑦᑕᕐᓇᖅᑐᒦᑎᑦᑎᕐᔪᐊᓕᕐᓗᓂ ᐊᒻᒪ 
ᐊᑦᑕᕐᓇᖅᑐᒦᑎᑦᑎᓪᓚᕆᓕᕐᓗᓂ, ᖃᓄᐃᙱᑦᑎᐊᕐᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓄᖕᓂᒃ, ᑭᒃᑯᑐᐃᓐᓇᓂᒃ 
ᐃᓛᒃᑯᓪᓘᓐᓃᑦ ᐱᖁᑎᒋᔭᐅᔪᓂᒃ, ᐅᕝᕙᓘᓐᓃᑦ ᐊᕙᑎᑦᑎᓐᓄᑦ, ᑭᓯᐊᓂ ᐊᑦᑕᕐᓇᖅᑐᑦ ᐃᖅᑲᓇᐃᔭᖅᑎᒥᒃ 
ᐱᓕᕆᔪᖃᖅᑎᓪᓗᒍ ᐱᓕᕆᐊᒃᓴᒥᓂᒃ ᐅᕝᕙᓘᓐᓃᑦ ᐊᐅᓚᓂᕆᔭᖏᑦ; 
 
(ᓂ) ᐱᕐᔪᐊᕌᓗᖕᒥ ᓱᕋᐃᓗᓂ ᐱᒻᒪᕆᐅᒋᔭᐅᔪᓂᒃ ᐃᓕᖅᑯᓯᑦᑎᐊᕙᒋᔭᐅᔪᓂᒡᓗ; 
 
(ᓯ) ᖃᓄᑐᐃᓐᓇᖅ ᐊᑭᒋᐊᖅᑐᖃᖅᐸᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ;  
 
(ᓕ) ᑐᒃᓯᕋᖅᑐᖃᕐᓗᓂ, ᖃᓄᐃᓕᐅᖁᔨᓗᓂ ᐅᕝᕙᓘᓐᓃᑦ ᑎᓕᐅᕆᓗᓂ ᐊᖓᔪᖅᑳᕆᔭᐅᔪᖅ, ᐊᐅᓚᑦᑎᔨᒻᒪᕆᐅᔪᕐᓘᓐᓃᑦ 
ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎᒥᓪᓘᓐᓃᑦ ᐊᓯᒥᓄᑦ ᐃᓄᖕᒧᑦ ᐱᕋᔭᖁᔭᐅᓗᓂ ᖁᓛᓂ ᐅᖃᐅᓯᐅᓯᒪᔪᒥᑦ. 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ ᓇᓗᓇᐃᖅᓯᒪᕗᖅ ᐃᖅᑲᓇᐃᔭᖅᑎᑦ ᒪᓕᒃᐸᓪᓕᐊᔭᕆᐊᖃᖅᑕᖏᓐᓂᒃ 
ᐱᕋᔭᖕᓂᐅᑐᐃᓐᓇᕆᐊᓕᖕᒥᒃ ᐅᖃᐅᓯᖃᕈᒪᔪᖃᖅᐸᑦ.  ᓯᕗᓪᓕᕐᒥ ᐱᓇᔪᒐᓱᑦᑎᐊᕆᐊᖃᖅᐳᖅ ᐅᖃᐅᓯᕆᓂᐊᖅᑕᒥᓂᒃ 
ᐱᔪᓐᓇᐅᑎᖃᖅᑎᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ.  ᐅᑯᐊ ᐱᖃᓯᐅᑎᓪᓗᒋᑦ: 
 

• ᐊᐅᓚᑦᑎᔨᒻᒪᕆᒃ 
• ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᐊᖓᔪᖅᑳᖓ 
• ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ 
• ᐊᓯᖏᓪᓗ ᒥᓂᔅᑕᐅᑉ ᑐᒡᓕᖏᑦ ᓈᒻᒪᒐᓱᒋᔭᖏᑦ 

 
ᐱᕋᔭᖕᓂᐅᔪᒥᒃ ᐅᖃᐅᓯᖃᕈᓐᓇᕆᕗᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᐸᑕ ᑕᐃᒪᐃᓕᐅᕆᐊᖃᕐᓂᖏᓐᓂᒃ 
ᓄᖅᑲᖅᑎᑦᑎᓇᓱᒡᓗᑎᒃ ᐃᓅᓯᕐᒧᑦ ᖁᐊᖅᓵᕐᓇᓕᒑᔪᓂᒃ, ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓄᖕᒥᒃ ᐅᕝᕙᓘᓐᓃᑦ 
ᐱᖁᑎᓄᑦ ᐊᕙᑎᒧᓪᓗ ᖁᐊᖅᓵᕐᓇᓕᒑᔪᓂᒃ. 
 
ᐅᓪᓗᑦ 30 ᐊᓂᒍᖅᐸᑦ ᐱᕋᔭᖕᓂᐅᔪᒥᒃ ᐅᖃᐅᓯᖃᖅᑐᖃᓚᐅᕐᓗᓂ, ᐱᔪᓐᓇᐅᑎᖃᖅᑎᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐱᒋᐊᖅᑎᑦᑎᑦᑎᐊᖅᓯᒪᙱᓐᓂᖏᓐᓂᒃ ᖃᐅᔨᓴᕆᐊᓕᖕᒥᒃ ᐋᖅᑭᒋᐊᖅᓯᓂᕐᒥᓪᓗ, ᑕᐃᒪᓕ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ 
ᐅᖃᐅᓯᐅᔭᕆᐊᖃᓕᖅᐳᖅ.  ᒫᓐᓇᐅᔪᖅ, ᐋᖅᑭᐅᒪᑎᑦᑎᔨ ᖃᐅᔨᓴᖅᑎᑦᑎᓯᒋᐊᖃᑦᑕᕐᓂᐊᖅᐳᖅ, ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ 
ᑐᑭᓯᓇᓱᐊᓚᐅᖅᖢᑎᐅᒐᔪᒃᑐᑦ ᐅᖃᐅᓯᐅᔪᖅ ᓇᓗᓇᐃᖅᑕᐅᖁᓪᓗᒍ, ᓇᓗᓇᕈᓐᓃᖅᐸᑦ, ᐱᕋᔭᖕᓂᕋᖅᑕᐅᓕᕋᔭᖅᐳᖅ.  ᐊᓯᐊᒍᓪᓕ, 
ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᖅᐳᖅ: 
 

• ᐋᖅᑭᒃᓯᓇᓱᒃᐸᒡᓗᓂ ᐊᑲᐅᙱᓕᐅᕈᑎᑕᖃᓕᕌᖓᑦ 
• ᐊᑲᐅᙱᓕᐅᕈᑕᐅᔪᖅ ᐅᖃᐅᓯᕆᕙᒡᓗᒍ ᐊᑲᐅᙱᓕᐅᕈᑎᒧᑦ ᐋᖅᑭᒋᐊᕈᑕᐅᒃᑲᓐᓂᕈᓐᓇᖅᑐᒥᒃ 
• ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᒃᑐᖃᓚᐅᖅᖢᓂ, ᐋᖅᑭᒃᓯᓕᕐᓗᓂ ᖃᐅᔨᓴᖅᑕᐅᒋᐊᑐᙱᓐᓂᖓᓂᒃ ᐅᕝᕙᓘᓐᓃᑦ 

ᓈᒻᒪᖕᓂᖓᓂᒃ ᑕᐃᒪᐃᒻᒪᑦ ᖃᐅᔨᓴᖅᑕᐅᖁᔨᔪᓐᓃᕐᓗᓂ 
• ᑕᒪᓐᓇ ᑲᒪᒋᔭᐅᑎᓪᓗᒍ ᐊᓯᖏᓐᓄᑦ ᐱᔪᓐᓇᐅᑎᖃᖅᑎᑕᐅᖕᒥᔪᓄᑦ. 

 
ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐊᔾᔨᒌᙱᑦᑐᓂᒃ ᖃᐅᔨᓴᖁᔨᔪᓐᓇᕐᓂᖃᖅᐳᖅ ᐊᒻᒪ ᓇᓗᓇᐃᕈᑎᒃᓴᓂᒃ ᑲᑎᖅᓱᐃᔪᓐᓇᖅᖢᓂ.  
ᐅᑯᓂᖓᓗ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓕᐅᕈᓐᓇᖅᖢᓂ ᑕᐅᑐᒃᑐᕕᓂᕐᓂᒃ ᐊᒻᒪ ᓇᓗᓇᐃᕈᑎᒃᓴᖏᓐᓂᒃ 
ᑐᓂᓯᔭᕆᐊᖃᖅᑎᖦᖢᒋᑦ ᐊᒻᒪ ᑎᑎᖅᑲᓂᒃ ᐱᔪᒪᔪᓐᓇᐅᑎᖃᖅᖢᓂ ᓴᖅᑭᑎᑕᐅᓂᐊᖅᑐᓂᒃ.  ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᕆᕗᖅ, 
ᖃᐅᔨᓴᖅᑐᖃᖅᑎᓪᓗᒍ, ᑭᐊᑐᐃᓐᓇᐅᑉ ᐃᒡᓗᕐᔪᐊᖓᓄᑦ ᐃᓯᕈᓐᓇᖅᐳᖅ ᐱᓕᕆᕝᕕᒋᔭᐅᔪᒧᑦ ᑭᒃᑯᑐᐃᓐᓇᑦ ᑎᒥᖓᓄᓪᓘᓐᓃᑦ 
ᐃᓯᖅᑕᐅᓯᒪᔪᒧᑦ.  ᐋᖅᑭᐅᒪᑎᑦᑎᔨ ᐃᓱᒪᓕᐅᕆᓂᐊᖅᐳᖅ ᖃᐅᔨᓴᖅᑐᖃᕐᓂᐊᕐᒪᖔᑦ ᐃᒻᒥᒃᑰᕐᓗᑎᒃ ᐅᕝᕙᓘᓐᓃᑦ 
ᑭᒃᑯᑐᐃᓐᓇᓅᖓᓗᓂ.  ᓯᕗᓕᖅᑎᐅᔪᖅ ᐱᓕᕆᖃᑕᐅᔭᕆᐊᖃᖅᐳᖅ ᐊᒻᒪ ᓇᓗᓇᐃᖅᓯᕙᒡᓗᓂ ᐃᖅᑲᓇᐃᔭᖅᑎᖏᑦ 
ᐱᓕᕆᖃᑎᒌᒋᐊᖃᕐᓂᖏᓐᓂᒃ ᖃᐅᔨᓴᖅᑎᓪᓗᒋᑦ ᐃᓕᖅᑯᓯᕆᔭᐅᔭᕆᐊᖃᖅᑐᓕᕆᔨᒧᑦ.  ᑕᐃᒪᐃᓕᐅᙱᑦᑐᑦ ᐱᖁᔭᕐᒥᒃ 
ᓱᕋᐃᓂᐊᖅᐳᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ ᑎᑭᖦᖢᒍ.  ᐃᖅᑲᓇᐃᔭᖅᑎ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᔭᕆᐊᖃᖅᐳᖅ 
ᐋᖅᑭᐅᒪᑎᑦᑎᔨᒧᑦ ᑐᒃᓯᕋᖅᑕᐅᔪᓂᒃ.  ᑐᓂᓯᙱᒃᑯᓂ ᐱᖁᔭᕐᒥᒃ ᓱᕋᐃᓂᐊᖅᐳᖅ ᐊᑭᓖᑎᑕᐅᔪᓐᓇᖅᖢᓂᓗ $5,000-ᒧᑦ ᑎᑭᖦᖢᒍ. 

______________________ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2017-18 
 ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 



ᓴᐳᔾᔭᐅᓯᒪᓂᖅ ᐊᑭᒋᐊᖅᑕᐅᓂᕐᒧᑦ 
 
ᒪᓕᒐᕐᒥᒃ ᓱᕋᐃᓂᐅᕗᖅ ᐃᓄᖕᒥᒃ ᓱᒋᐊᖅᑕᐅᑎᑦᑎᓗᓂ ᐱᕋᔭᖕᓂᐅᔪᒥᒃ ᐅᖃᐅᓯᖃᕐᓂᕐᒧᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ 
ᑎᑭᓪᓗᒍ.  ᑖᓐᓇ ᐃᒪᓐᓇ ᑕᐃᔭᐅᓪᓗᓂ ᐊᑭᒋᐊᕐᓂᖅ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ ᖃᓄᐃᓕᐅᖅᑕᐅᔪᓐᓇᖅᖢᓂᓗ, 
ᑲᑉᐱᐊᓵᖅᑕᐅᓗᓂ ᐅᕝᕙᓘᓐᓃᑦ ᓄᖅᑲᖓᑎᑦᑎᓚᐅᑲᒡᓗᑎᒃ, ᐊᒃᐸᖅᑎᑦᑎᓗᓂ, ᐊᓂᑕᐅᓗᓂ, ᖁᔭᓈᖅᑕᐅᓗᓂ, ᓄᖅᑲᖅᑎᑦᑎᓗᑎᒃ, 
ᐃᓕᕋᑦᑖᕐᓗᒍ, ᑎᓕᐅᕐᓗᒍ, ᐲᖅᑕᐅᑎᓪᓗᒍ, ᑳᑦᑐᓛᒥᒃ ᐲᖅᑎᑦᑎᓗᓂ ᐃᓄᒃ ᐱᓕᕆᔨᐅᓗᓂ ᐱᔾᔪᑎᖃᙱᓪᓗᓂ, ᐱᒋᐊᖅᑎᑦᑎᓗᓂ 
ᐃᖅᑲᖅᑐᐃᕕᖕᒧᐊᖅᑎᑦᑎᓗᑎᒃ ᑮᓇᔭᐅᑎᒍᑦ ᐊᑭᓖᖁᔨᓗᓂ ᐊᓯᐊᓂᒡᓘᓐᓃᑦ ᓱᒋᐊᑕᐅᑎᑦᑎᓗᓂ ᐅᕝᕙᓘᓐᓃᑦ ᐃᓄᖕᒥᒃ 
ᐊᔾᔨᒋᔭᐅᑎᑦᑎᙱᓪᓗᓂ ᐱᕋᔭᖕᓂᕐᒥᒃ ᐅᖃᐅᓯᖃᕐᓂᖓᓄᑦ ᑕᐃᔅᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ ᐃᓄᒃ ᖃᐅᔨᓴᖃᑕᐅᓚᐅᕐᓂᖓᓄᑦ 
ᓴᖅᑭᑕᐅᔪᒥᒃ ᐊᓯᖓᓄᑦ ᐃᓄᖕᒧᑦ. 
 
ᐃᖅᑲᓇᐃᔭᖅᑏᑦ ᑕᑎᒃᓴᕈᓐᓇᖅᐳᑦ ᐃᓕᖅᑯᓯᕆᔭᐅᔭᕆᐊᖃᖅᑐᓕᕆᔨᒧᑦ ᐅᐸᒡᓗᑎᑦ ᐅᒃᐱᕈᓱᒃᑯᑎᒃ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ; 
ᐱᓕᕆᕝᕕᒋᔭᐅᔪᒥ ᖁᐊᖅᓵᕐᓇᖅᑐᒦᑎᑕᐅᔪᖃᕐᓂᕋᐃᔪᒥ ᐅᖃᐅᓯᐅᔪᖃᖅᑐᖃᖅᑳᕆᐊᖃᙱᑦᑐᖅ.  ᐃᓕᖅᑯᓯᐅᔭᕆᐊᖃᖅᑐᓕᕆᔨ 
ᐅᖃᐱᓗᒃᑐᖃᖅᐸᑦ ᖃᐅᔨᓴᕆᐊᖃᓕᕋᔭᖅᐳᖅ ᑕᐃᒪᓐᓇᑦᑕᐅᖅ ᐱᕋᔭᒃᑐᖃᕐᓂᖓᓂᒃ ᐅᖃᐅᓯᐅᔪᖃᖅᐸᑦ ᖃᐅᔨᓴᕐᓂᕆᕙᒃᑕᒥᓂᒃ. 
 
ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐅᖃᐱᓘᑕᐅᔪᒥᒃ ᐱᔭᕇᖅᓯᒃᐸᑦ ᐋᖅᑭᒋᐊᖅᑕᐅᓂᖓ ᐱᓪᓚᕆᐅᓂᖓᓂᒃ, 
ᐃᓂᖅᑎᖅᑕᐅᔭᕆᐊᖃᓕᕋᔭᖅᐳᖅ ᑕᐃᓐᓇ ᐃᓄᒃ ᖃᓄᐃᓕᐅᖅᓯᔪᕕᓂᖅ ᖁᐊᖅᓵᕐᓇᖅᑐᒦᑎᑦᑎᓪᓗᓂ ᐊᓯᖏᓐᓂᒡᓗ ᐱᓕᕆᓗᓂ 
ᐃᓕᖅᑯᓯᐅᔭᕆᐊᖃᖅᑐᓕᕆᔨᐅᑉ ᐊᑐᖁᔭᖏᓐᓂᒃ ᐃᓄᖕᒧᑦ ᐅᖃᐱᓗᒃᑐᒧᑦ ᐊᓯᐅᔨᔭᐅᔪᑦ ᓱᕋᒃᑕᐅᔪᓪᓘᓐᓃᑦ ᑲᒪᒋᔭᐅᓗᑎᒃ. 
 
ᐊᓯᖏᑦ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐊᑐᖁᔭᐅᔪᑦ ᐱᓕᕆᐊᖑᙱᑉᐸᑕ, ᓯᕗᓕᖅᑎᒋᔭᐅᔪᖅ ᐊᒻᒪ ᒥᓂᔅᑕ ᐊᔪᕆᖅᓲᔾᔨᓯᒪᔪᒥᒃ 
ᑐᓂᓯᔭᕆᐊᖃᖅᐳᖅ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐊᓯᖏᓐᓂᒡᓗ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐅᖃᖅᓯᒪᓗᓂ, ᐱᑕᖃᖅᐸᑦ, 
ᐱᓕᕆᐊᖑᓂᐊᖅᐳᑦ ᐊᑐᖁᔭᐅᔪᑦ ᑲᒪᒋᔪᒪᓪᓗᒋᑦ. 
 
 
ᓴᖅᑭᑦᑎᓂᖅ ᐊᒻᒪ ᖃᐅᔨᓴᕐᓂᖅ 

ᖁᓛᓂ ᐅᖃᖅᓯᒪᖕᒪᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᖕᒥᓂ ᐱᕋᔭᒃᑐᖃᖅᐸᑦ ᐅᖃᐅᓯᖃᕆᐊᖃᕐᓂᖏᓐᓂᒃ 
ᐃᓕᖅᑯᓯᕆᔭᐅᔭᕆᐊᖃᖅᑐᓕᕆᔨᒧᑦ ᑐᓴᖅᑎᑦᑎᓚᐅᙱᓐᓂᖏᓐᓂᒃ.  ᐱᓕᕆᕝᕕᖕᒥ ᐱᓕᕆᔩᑦ ᐅᕙᓐᓄᑦ ᖃᐅᔨᒃᑲᐃᖃᑦᑕᕆᐊᖃᖅᑐᑦ 
ᐱᓕᕆᕝᕕᒃᑎᒍᑦ ᓴᖅᑭᑕᐅᔪᓂᒃ ᑭᓯᐊᓂ ᖃᐅᔨᓴᕈᓐᓇᙱᓐᓇᒪ ᑭᓯᐊᓂ ᓴᖅᑭᑕᐅᔪᖅ ᐅᕙᓐᓄᐊᖅᑕᐅᒃᐸᑦ, ᐃᒻᒪᖄ ᐅᓪᓗᑦ 30 
ᐊᓂᒍᓚᐅᖅᑎᓪᓗᒋᑦ.   2017-18−ᒥ, ᖃᐅᔨᒃᑲᖅᑕᐅᓚᐅᖅᐳᖓ ᐱᓕᕆᕝᕕᖕᒥ ᓴᖅᑭᑕᐅᔪᕕᓂᕐᒥᒃ ᐋᖅᑭᐅᒪᑎᑦᑎᔨᒧᓪᓗ 
ᐱᒋᐊᖅᑎᑦᑎᓚᐅᙱᖦᖢᖓ ᓴᖅᑭᑎᒐᒃᓴᒥᒃ; ᒥᒃᓴᐅᑦᑎᓯᒪᓕᖅᑐᖅ ᐊᕐᕌᓂ ᒪᕐᕉᖕᓄᑦ ᐊᒻᒪ 2015-16−ᒥ ᐱᖓᓱᓄᑦ. 

2017-18−ᒥ, ᒪᕐᕉᖕᓂ ᐱᕋᔭᒍᑕᐅᔪᓂᒃ ᑐᓴᖅᑎᑕᐅᓚᐅᖅᐳᖓ.  ᐊᕐᕌᓂ, ᐱᖓᓱᓂᒃ ᑐᓴᖅᑎᑕᐅᓚᐅᖅᓯᒪᓪᓗᖓ ᐱᕋᔭᒍᑕᐅᔪᓂᒃ 
ᐊᒻᒪ 11-ᓂᒃ 2015-16−ᖑᑎᓪᓗᒍ (ᓯᕗᓪᓕᕐᒥ ᐅᑭᐅᕐᒥ ᓴᖅᑭᑦᑎᑎᓪᓗᖓ ᐱᕋᔭᒍᑕᐅᔪᒥᒃ ᐊᑐᐃᓐᓇᐅᑎᑕᐅᓚᐅᖅᓯᒪᕗᑦ ᓄᓇᕗᒻᒥ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ).  

ᒪᕐᕉᖕᓂ ᓴᖅᑭᑕᐅᔪᑦ ᓯᕗᓪᓕᖅ ᐸᓴᒍᓱᒃᑑᖕᓂᒃ ᐸᒡᕕᓵᕆᓇᓱᒋᔭᐅᓪᓗᑎᒃ ᑭᖑᓂᐊᒍᓪᓗ ᐊᑭᒋᐊᕐᓂᕐᒥᒃ.  ᑭᓯᐊᓂ, 
ᖃᐅᔨᓵᓪᓚᓚᐅᖅᖢᒋᑦ, ᖃᐅᔨᓚᐅᖅᐳᖓ ᐱᕋᔭᒃᑐᖃᓚᐅᙱᓐᓂᖓᓂᒃ; ᐅᖃᐱᓗᒍᑕᐅᔪᖅ ᐋᖅᑭᖃᑎᒌᒍᑕᐅᓚᐅᖅᐳᖅ 
ᓈᒻᒪᙱᓪᓕᐅᕈᑕᐅᔪᓐᓃᖅᖢᓂ.  ᖃᐅᔨᓚᐅᖅᐳᖓᓗ ᐸᓴᒋᔭᐅᔪᖅ ᐊᐅᓚᑦᑎᓂᕐᒧᑦ ᐊᔪᕈᓐᓃᖅᓴᕈᑕᐅᑐᐃᓐᓇᓚᐅᕐᒪᑦ 
ᖃᐅᔨᓴᖅᑕᐅᓪᓗᑎᒃ ᓈᒻᒪᙱᓪᓕᐅᖅᑎᑦᑎᔪᖅ ᐃᖅᑲᓇᐃᔭᖅᑎᐅᑉ ᐱᐅᓯᖓᓐᓂ ᐊᑭᒋᐊᖅᑕᐅᔭᕆᐊᖃᓚᐅᙱᖦᖢᓂᓗ. 

ᑎᑎᕋᖅᓯᒪᔪᑦ ᐃᓚᖓᓂ 42(1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐋᖅᑭᒃᓱᐃᓯᒪᕗᖅ ᖃᓄᐃᓕᖓᓂᖏᓐᓂᒃ 
ᐋᖅᑭᐅᒪᑎᑦᑎᔨ ᐋᒃᑳᑐᐃᓐᓇᕆᐊᖃᖅᖢᓂ ᖃᐅᔨᓴᖅᑲᑕᐅᓂᐊᖅᑐᒥᑦ.  ᖃᐅᔨᓇᓱᓚᐅᕋᒃᑯ ᑖᓐᓇ ᐃᓱᒪᖅᓲᑕᐅᓗᓂ 
ᓂᕈᐊᖅᑕᐅᔪᓐᓇᕐᓗᓂ ᐊᐃᑉᐸᖓᓂ ᒪᕐᕉᖕᓂ ᓴᖅᑭᑕᐅᓚᐅᖅᑑᖕᓂ ᐅᕙᓐᓄᐊᖅᑕᐅᓚᐅᖅᑐᓂᒃ.  ᑖᓐᓇ ᓴᖅᑭᑕᐅᓚᐅᖅᑐᖅ 
ᐸᓴᒋᔭᐅᓪᓗᓂ ᐸᒡᕕᓵᖅᑐᖃᓚᐅᖅᐳᖅ, ᐊᑦᑕᕐᓇᖅᑐᒃᑰᕐᓇᖅᑐᑦ ᐅᖃᐅᓯᐅᔪᑦ ᓴᖅᑭᑦᑎᔪᒧᑦ ᓱᖁᑎᒋᔭᐅᓚᐅᙱᒻᒪᑕ ᐊᒻᒪ ᓴᖅᑭᑕᐅᔫᑉ 
ᐃᖅᑲᓇᐃᔮᖓᓂ ᐊᓂᑕᐅᓚᐅᖅᖢᓂ ᐊᑦᑕᕐᓇᓕᕈᑕᐅᓐᓇᖅᑐᑦ ᐱᔾᔪᑕᐅᓪᓗᑎᒃ.    ᑭᓯᐊᓂ, ᖃᐅᔨᓇᖅᑐᖃᓚᐅᙱᑦᑐᖅ 
ᐸᒡᕕᓴᒃᑐᖃᓚᐅᕐᒪᖔᑦ ᖃᐅᔨᓇᓚᐅᖅᖢᓂᓗ ᐊᑦᑕᕐᓇᖅᑐᒧᐊᕈᑕᐅᔪᓐᓇᖅᑐᑦ ᐃᓱᒫᓘᑎᑦ ᓴᖅᑭᑕᐅᓯᒪᓕᕐᓂᖏᓐᓂᒃ.  ᐅᔾᔨᕐᓇᖅᑐᒥᒃ 
ᖃᐅᔨᓐᓇᓚᐅᖅᐳᖅ ᐃᖅᑲᓇᐃᔮᖓ ᓄᖅᑲᖅᑎᑕᐅᑎᓪᓗᒍ ᐱᔾᔪᑎᖃᐅᕈᓘᔭᖅᖢᓂ ᐊᒻᒪ, ᐱᔾᔪᑕᐅᔪᖅ ᐱᔾᔪᑕᐅᓚᐅᕐᓂᖓᓄᑦ 
ᐊᔾᔨᒌᙱᑦᑐᒃᑯᑦ, ᒪᑐᓕᓚᐅᖅᐸᕋ ᐱᔾᔪᑕᐅᔪᖅ ᐃᖅᑲᓇᐃᔭᖅᑎᒧᑦ ᐊᖅᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒃᑐᐊᓂᖓᓂᒃ 
ᓈᒻᒪᒋᔭᐅᓕᓚᐅᖅᖢᓂᓗ ᐃᓄᖕᒧᑦ ᐊᑲᐅᙱᓪᓕᐅᕈᑎᖃᖅᑐᓄᑦ.  

ᐊᑭᒋᐊᖅᑐᑦ 
 
ᐊᑕᐅᓯᕐᒥ ᐅᖃᐱᓗᒃᑐᖃᓚᐅᖅᐳᖅ ᐊᑭᒋᐊᖅᑐᖃᓚᐅᕐᓂᖓᓂᒃ 2017-18−ᒥ.  ᑭᓯᐊᓂ, ᐱᓕᕆᖃᑕᐅᓕᖅᑎᓪᓗᖓ, ᑕᐃᓐᓇ ᐃᓄᒃ 
ᐊᑭᒋᐊᓚᐅᖅᑐᖅ ᐊᒻᒪ ᐱᓕᕆᕝᕕᒋᔭᖓ ᐊᖏᓚᐅᖅᐳᑦ ᐅᖃᐱᓘᑕᐅᓵᖅᑐᑦ ᐋᖅᑭᒋᐊᖅᑕᐅᖁᓪᓗᒋᑦ.  ᐅᖃᐱᓘᑕᐅᓚᐅᖅᑐᖅ 
ᒪᑐᓯᒪᓕᖅᑐᖅ. 

ᖁᓛᓂ ᐅᖃᐅᓯᐅᓯᒪᔪᑦ, ᐱᔾᔪᑎᒋᓪᓗᒍ ᐊᑭᒋᐊᖃᑦᑕᕐᓂᖅ ᓴᖅᑭᓚᐅᕐᒥᖕᒪᑦ ᒪᕐᕉᖕᓄᑦ ᓴᖅᑭᑕᐅᓚᐅᖅᑑᖕᓄᑦ ᐅᖃᐅᓯᐅᓯᒪᔪᓄᑦ 
ᖁᓛᓂ. 

 
ᐅᖃᐅᔾᔨᓂᖅ 
 
ᐋᖅᑭᐅᒪᑎᑦᑎᔨ ᐊᑐᐃᓐᓇᐅᖃᑦᑕᖅᐳᖅ ᐃᓛᒃᑰᖓᔪᒃᑯᑦ ᐅᖃᐅᔾᔪᐃᔪᓐᓇᖅᖢᓂ ᐃᖅᑲᓇᐃᔭᖅᑎᓄᑦ ᐃᓱᒪᔪᖃᖅᐸᑦ ᐱᕋᔭᖕᓂᐅᔪᒥᒃ 
ᐅᖃᐅᓯᖃᕈᒪᓗᓂ.   2017-18−ᒥ, 41-ᓂᒃ ᐅᖃᐅᔾᔪᖅᓱᖅᑕᐅᖁᔭᐅᔪᓂᒃ ᑐᓴᖅᑎᑕᐅᓚᐅᖅᐳᖓ, ᐅᔾᔨᕐᓇᖅᑐᒥᒃ 
ᐅᓄᖅᓯᕚᓪᓕᖅᓯᒪᔪᑦ ᐊᕐᕌᓂ 19-ᖑᓚᐅᕐᒪᑕ ᐅᖃᐅᔾᔪᖅᓱᖅᑕᐅᖁᔭᐅᓚᐅᖅᑐᑦ.   

ᐊᕐᕌᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᒥ, ᐅᖃᐅᓯᖃᓚᐅᖅᐳᖓ ᐅᓄᕈᓐᓃᖅᐹᓪᓕᓚᐅᕐᓂᖏᓐᓂᒃ ᐅᖃᐅᔾᔪᖅᓱᖅᑕᐅᖁᔭᐅᔪᑦ 2015-16 
ᐊᒻᒪ 2016-17 ᐊᑯᓐᓂᖓᓂ ᐃᓱᒪᓕᐅᕆᓚᐅᖅᖢᖓᓗ ᑐᓴᖅᑎᑕᐅᔭᕆᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᖃᐅᔨᒪᔭᐅᖁᓪᓗᒋᑦ ᐊᑐᐃᓐᓇᐅᓂᖓᓂ ᐋᖅᑭᐅᒪᑎᑦᑎᔨ ᐱᓕᕆᐊᕆᕙᒃᑕᖏᓪᓗ ᐱᕋᔭᒍᑕᐅᔪᑦ ᓴᖅᑭᑕᐅᖃᑦᑕᖅᑐᑦ 
ᐃᓱᒪᒋᔭᐅᓂᖅᐹᖑᖃᑕᐅᓂᖓᓂᒃ.  ᐅᐱᒍᓱᒃᖢᖓ ᐅᖃᐅᓯᖃᕐᓂᐊᖅᐳᖓ ᓄᓇᕗᑦ ᒐᕙᒪᒃᑯᑦ ᐱᓕᕆᔪᓐᓇᓚᐅᕐᒪᑕ ᑖᒃᑯᓂᖓ 
ᐊᑐᓕᖁᔭᐅᔪᓂᒃ.  ᐱᐅᔪᑦ ᖃᓄᐃᓕᖓᓕᕐᓂᖏᑦ ᐱᖠᕆᐊᖑᔪᓂᒃ ᐅᔾᔨᕆᔭᐅᓕᖅᑎᓪᓗᒍ ᐋᖅᑭᐅᒪᑎᑦᑎᔨᒧᑦ ᐱᓕᕆᐊᑦ 
ᓴᖅᑭᔮᑦᑎᐊᕐᓂᖏᓐᓂᒃ ᐅᔾᔨᕐᓇᖅᑐᒥᒃ ᐅᓄᖅᓯᕚᓪᓕᖅᓯᒪᒐᓗᐊᖅᑎᓪᓗᒋᑦ ᐅᖃᐅᔾᔪᖅᓱᖅᑕᐅᖁᔭᐅᓯᒪᔪᑦ. 

 

 

 

ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᑦ 

ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᒃ ᐱᓕᕆᔨᓂᒃ ᑲᑎᑎᑦᑎᕙᒃᖢᑎᒃ ᑲᓇᑕᓕᒫᒥ ᐱᓕᕆᐊᒃᓴᖃᖅᑎᑕᐅᓪᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᖅᑯᓯᑦᑎᐊᕆᒋᐊᖃᕐᓂᖏᓐᓂᒃ ᐊᒻᒪ ᐱᓕᕆᐊᖑᔪᓂᒃ ᐅᔾᔨᕈᓱᒍᓐᓇᑦᑎᐊᖅᖢᑎᒃ.  
ᓴᖅᑭᑎᑦᑎᔨᐅᖃᑎᒌᑦ ᐊᕐᕌᒍᑕᒫ ᑲᑎᒪᖃᑦᑕᖅᐳᑦ ᐊᕐᕌᒍᑕᒫᖅᓯᐅᑎᒥᓂᒡᓗ ᑲᑎᒪᑎᓪᓗᒋᑦ ᐃᓚᐅᓚᐅᖅᖢᖓ ᓯᑎᐱᕆ 2017-ᒥ.  

ᑲᑎᒪᑎᓪᓗᑕ ᐊᔾᔨᒋᔭᐅᙱᑦᑐᒥᑦ ᐅᖃᓪᓚᖃᑎᒌᒍᓐᓇᖅᓯᓪᓗᑕ ᐃᓕᓐᓂᐊᕐᓂᕐᒧᑦ ᑐᕌᖓᔪᒥᒃ ᐊᑐᖅᓯᒪᔭᑦᑎᓐᓂᓪᓗ ᑐᓴᖅᑎᑦᑎᓗᑕ 
ᖁᔭᓐᓇᒦᕈᒪᕗᖓᓗ ᐃᓕᓐᓂᐊᖃᑕᐅᔪᓐᓇᓚᐅᕋᒪ ᐱᓕᕆᖃᑎᒋᕙᒃᑕᓐᓂᒃ ᓄᓇᑦᑎᓐᓂ. 

 
 
ᐃᓱᐊ 
 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕋ ᐃᓱᓕᑎᑦᑐᒪᕙᕋ ᖁᔭᓕᓗᖓ ᐃᑲᔪᖅᓱᖅᑕᐅᑦᑎᐊᕐᓂᓐᓂᒃ ᐊᖓᔪᖅᑲᐅᑎᑦ ᐃᖅᑲᓇᐃᔭᖅᑎᓂᒃ 
ᑮᓇᐅᔭᓕᕆᔨᒃᑯᓐᓂ ᐱᓕᕆᐊᒃᑲ ᐱᓕᕆᑎᓪᓗᒋᑦ.  ᐃᑲᔪᕐᓂᖃᓪᓚᕆᓚᐅᖅᐳᖅ. 

ᐅᖃᐅᓯᕆᐊᓂᒃᓯᒪᔭᕋᓗᐊᕋ, ᐊᓕᐊᓇᐃᒋᑦᑎᐊᕋᒃᑯ ᐃᑲᔪᕈᓐᓇᕋᒪ ᐅᒃᐱᕆᔭᐅᔪᓄᑦ ᐱᔾᔪᑕᐅᔪᑦ ᐊᔾᔨᒌᒃᑎᓪᓗᒋ, ᐃᖏᕐᕋᑎᑦᑎᐊᕐᓗᒋᑦ 
ᐊᒻᒪ ᐋᖅᑭᒃᓯᒪᑎᑦᑎᐊᕐᓗᒋᑦ ᐊᐅᓚᓂᕆᔭᖏᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ.  ᐅᒃᐱᕆᔭᐅᔭᕆᐊᖃᕐᒪᑦ 
ᐃᖅᑲᓇᐃᔭᖅᑎᓕᒫᓄᑦ ᐊᒻᒪ ᓄᓇᕗᒥᐅᓕᒫᓄᑦ.   

 

ᐅᕙᖔᖅᑐᖅ, 

 

 

ᔭᕗᕆ ᔅᓄᐊᕐ, Q.C. 
ᐋᖅᑭᐅᒪᑎᑦᑎᔨ 

